
༄༅། །མི་ཏྲ་ལུགས་ཉེ་བརྒྱུད་ཐུན་མོང་མ་ཡིན་པའི་ཐུགས་རྗེ་ཆེན་པོ་

ཕྱི་སྒྲུབ་ངན་སོང་ཀུན་སྒྲོལ་གྱི་སྒྲུབ་ཐབས་

ཡིད་བཞིན་ནོར་བུ་ཞེས་བྱ་བ་

བཞུགས་སོ། །

༄༅། །གང་གི་བ་སྤུའི་ཁུང་བུ་རེ་རེར་ཡང་། །ཇི་སྙེད་ཞིང་གི་བཀོད་

པ་མངོན་སུམ་དུ། །སྟོན་མཛད་རྒྱལ་ཀུན་སྙིང་རྗེའི་རང་གཟུགས་ལ། །སྤྱན་

རས་གཟིགས་དབང་ཞབས་ཀྱི་པདྨོར་འདུད། །མགོན་ཁྱོད་སྒྲུབ་ཐབས་གྲུབ་

དབང་མི་ཏྲའི་ལུགས། །གདམས་པའི་སྙིང་པོ་ཕྱི་ནང་གསང་གསུམ་ལས། ། 

ཕྱི་སྒྲུབ་ངན་སོང་ཀུན་སྒྲོལ་ཆོ་གའི་རིམ། །མདོར་བསྡུས་ཡིད་བཞིན་ནོར་བུ་

འདི་ན་བྲི། །

དེ་ལ་འདིར་འཕགས་མཆོག་ཐུགས་རྗེའི་གཏེར་ཆེན་ཉིད་བཤེས་ཉེན་རྣལ་འབྱོར་པ་ཆེན་པོའི་

ཚུལ་བཟུང་བ་གྲུབ་པའི་དབང་ཕྱུག་མི་ཏྲ་ཛྭོ་ཀའི་ཐུགས་བཅུད་སྤྱན་རས་གཟིགས་ཕྱི་སྒྲུབ་ཡིད་བཞིན་

ནོར་བུའམ། ངན་སོང་ཀུན་སྒྲོལ་གྱི་སྒོམ་བཟླས་ཉམས་སུ་ལེན་པར་འདོད་པས། གང་ཟག་ལམ་ཐུན་

མོང་བས་རྒྱུད་སྦྱངས་ཤིང་། འདི་ཉིད་ཀྱི་བྱིན་རླབས་ལེགས་པར་ཐོབ་པ་དག་གིས་གནས་དབེན་པར་

དཀོན་མཆོག་གི་རྟེན་དང། ཅི་འབྱོར་པའི་མཆོད་པ་གཏོར་མ་སོགས་བཤམས། ཁྲུས་དང་གཙང་སྤྲ་ལ་

གནས་པས་རང་ཉིད་བདེ་བའི་སྟན་ལ་ལུས་གནད་དང་ལྡན་པར་འཁོད་དེ་དགེ་སེམས་ཁྱད་པར་ཅན་

མཛད་པ་པོ། ༸ཤཱཀྱའི་དགེ་སློང་གྱི་ན་པ་བློ་བཟང་ཆོས་ཀྱི་དབང་ཕྱུག

གྱི་ངང་ནས་སྐྱབས་སེམས་ཚད་མེད་བཞི་བསྒོམ་པ་རྒྱུད་དང་འདྲེས་ངེས་བྱ། 

དེ་ནས་འདི་ལྟར། རྒྱལ་ཀུན་སྙིང་རྗེའི་རང་གཟུགས་སྤྱན་རས་གཟིགས། ། 

གྲུབ་པའི་དབང་ཕྱུག་མི་ཏྲ་ཛྭོ་ཀིའི་ཞབས། །བཀའ་དྲིན་མཉམ་མེད་རྩ་བའི་བླ་

མ་ལ། །གསོལ་བ་འདེབས་སོ་བདག་རྒྱུད་བྱིན་གྱིས་རློབས། །ཞེས་ཉེ་བརྒྱུད་

གསོལ་འདེབས་བྱ། བླ་མའི་རྣལ་འབྱོར་ཐར་པའི་ཐེམ་སྐས་ཕྱི་སྒྲུབ་རྗེ་གོང་མས་མཛད་པ་ལྟར་ལེགས་

པར་བསྒོམ་ཞེས་གསུང་པའི་བླ་མའི་རྣལ་འབྱོར་ཐར་པའི་ཐེམ་སྐས་ཕྱི་སྒྲུབ་ནི། བདག་ལུས་ཐ་

མལ་སྤྱི་བོར་པད་ཟླའི་སྟེང། །ངོ་བོ་དྲིན་ཅན་རྩ་བའི་བླ་མ་ཉིད། །རྣམ་པ་མི་ཏྲ་

རྣལ་འབྱོར་ཆ་བྱད་ཅན། །སྐུ་མདོག་དཀར་དམར་མཚན་དཔེ་ལང་ཚོ་ལྡན། ། 

ཕྱག་གཡས་ཐོད་པ་ལྟག་སྤྲད་ཌ་མ་རུ། །སྣང་སྲིད་མཁའ་འགྲོ་དབང་དུ་སྡུད་

ཅིང་འཁྲོལ། །གཡོན་པ་མཉམ་བཞག་ཐོད་པ་བདུད་རྩིས་བཀང། །ཐོར་ཚུགས་

དུང་ལོང་སྒོམ་ཐག་དབང་གི་མདོག །ཨང་རག་དཀར་དང་རུས་པའི་རྒྱན་

གྱིས་སྤྲས། །དྭངས་མའི་འཇའ་ཚོན་འཁྲུག་པའི་ཀློང་དཀྱིལ་ན། །རོལ་སྟབས་

ཞབས་གཉིས་མཉམ་པར་གནས་པ་ཡི། །གནས་ལྔར་ཨོཾ་ཨཱཿ ཧཱུཾ་དང་སྭཱཧཱས་

མཚན། །སྣང་སྟོང་ཡེ་ཤེས་རང་སྣང་རིག་པར་གྱུར། །ལྷོ་ཕྱོགས་ཤིང་གི་རི་

བོའི་གནས་མཆོག་ནས། །བདག་གི་སྐྱབས་མཆོག་རྣལ་འབྱོར་དབང་ཕྱུག་

ཞབས། །གདུང་ཤུགས་མོས་པའི་དབང་གིས་སྤྱན་འདྲེན་ན། །ཐོགས་པ་མེད་

པར་གནས་འདིར་གཤེགས་སུ་གསོལ། །སྤྱི་གཙུག་ནོར་བུར་བྱང་ཆུབ་བར་

དུ་བཞུགས། །སྒོ་གསུམ་གུས་པའི་ཡིད་ཀྱིས་ཕྱག་འཚལ་ལོ། །ཟག་མེད་བདེ་

བའི་མཆོད་སྤྲིན་རྒྱ་མཚོ་འབུལ། །ཉམས་ཆག་འགལ་འཁྲུལ་ནོངས་པའི་

ཚོགས་རྣམས་བཤགས། །གསང་གསུམ་མཛད་པ་ཀུན་ལ་རྗེས་ཡི་རང། །བླ་

མེད་ཐེག་པའི་ཆོས་འཁོར་སྐོར་དུ་གསོལ། །ཇི་སྙེད་བསགས་པའི་དགེ་

ཚོགས་མ་ལུས་པ། །འགྲོ་ཀུན་བྱང་ཆེན་སྐུ་དག་ཐོབ་ཕྱིར་བསྔོ། །ཐུགས་ཀར་

ཟླ་དཀྱིལ་སྟེང་དུ་ཧྲཱིཿཡིག་མཐར། །ཡིག་དྲུག་སྔགས་འཕྲེང་གིས་བསྐོར་

གསལ་བར་གྱུར། །མ་ཎི་ཅི་ཐོན་རྗེས་སུ་སྔགས་འདི་ཉིད། བརྒྱའམ་ཉི་ཤུ་རྩ་གཅིག་གང་རིགས་

བཟླ། ཨོཾ་ཨཱཿ གུ་རུ་མི་ཏྲ་ཛྭོ་ཀི་སརྦ་སིདྡྷི་ཧཱུཾ་ཧྲཱི༔ གྲུབ་ནས་གུ་རུ་མི་ཏྲ་ཛྭོ་ཀི་དང། 

རྩ་བའི་བླ་མའི་གསོལ་འདེབས་གང་ཤེས་ནི། གདུང་ཤུགས་དྲག་པོས་ཡང་ཡང་བརྗོད་པ་དང། 

བླ་མའི་སྐུ་གསུང་ཐུགས་ལས་འོད་ཟེར་ནི། །དཀར་དམར་མཐིང་གསུམ་རང་

གི་གནས་གསུམ་ཐིམ། །སྡིག་སྒྲིབ་ཀུན་བྱང་སྐུ་སྒོམ་སྔགས་བཟླ་ཞིང། །རྣམ་

པར་མི་རྟོག་ཡེ་ཤེས་བསྒོམ་ལ་དབང། །འབྲས་བུ་རྡོ་རྗེ་གསུམ་ཐོབ་ནུས་པ་

བཞག །སླར་ཡང་སྭཱཧཱ་གཉིས་ལས་སྣ་ཚོགས་འོད། །འཕྲོས་པས་སྡིག་སྒྲིབ་

ཀུན་བྱང་ལས་བཞི་དབང་། །ཡེ་ཤེས་རྡོ་རྗེ་ཐོབ་པའི་ནུས་པ་བཞག །དཔལ་

ལྡན་གྲུབ་པའི་དབང་ཕྱུག་རིན་པོ་ཆེ། །རྩ་ཚིག་ཏུ་སྙིང་ཞུགས་མ་གསུངས་ཀྱང་ལེགས་ཆ་

ཆེ་བར་འདུག་པས་གཞན་ནས་བླངས་པ་ཡིན་ནོ། །བདག་སྙིང་པདྨོའི་ཟེའུ་འབྲུར་འཚོ་ཡི་

བར། །བཞུགས་ཏེ་ཚེ་འདིའི་སྣང་བ་འགག་མ་ཐག །རྗེ་བཙུན་ཁྱོད་ཀྱི་དྲུང་དུ་

སྐྱེ་བར་མཛོད། །ཅེས་པ་ལན་གསུམ་གསོལ་བ་བཏབ་པ་ཡིས། །མར་བྱོན་



4

མཛད་པ་པོ། ༸ཤཱཀྱའི་དགེ་སློང་གྱི་ན་པ་བློ་བཟང་ཆོས་ཀྱི་དབང་ཕྱུག

ཚངས་བུག་ནས་ཞུགས་དྷཱུ་ཏི་བརྒྱུད། །རང་སྙིང་ཚལ་པ་བརྒྱད་དུ་གྱེས་པ་

ནི། །པདྨ་འདབ་བརྒྱད་གྱུར་ཅིང་ཟླ་དཀྱིལ་ལ། །མཐེབ་སོར་ཚད་ཙམ་བྱས་

ཏེ་བཞུགས་པར་གྱུར། །

དེ་ནས། སྭ་བྷཱ་ཝས་སྦྱངས། སྟོང་པའི་ངང་ལས་བཾ་ལས་པདྨ་དཀར་པོ་

གསུམ་གྱི་སྟེང་དུ་ཟླ་བའི་གདན་རེ་རེ། དེ་རྣམས་ཀྱི་སྟེང་དུ་དབུས་སུ་རང་

སེམས་ཧྲཱིཿ གཡས་སུ་ཏཱཾ། གཡོན་དུ་ཧཱུཾ་དང་བཅས་པ་ལས་འོད་ཟེར་འཕྲོས། 

དོན་གཉིས་བྱས། ཚུར་འདུས་ཡོངས་སུ་གྱུར་པ་ལས། དབུས་སུ་རང་ཉིད་

འཕགས་པ་སྤྱན་རས་གཟིགས་སེམས་ཉིད་ངལ་གསོ་སྐུ་མདོག་དཀར་པོ་ཞི་

ཞིང་འཛུམ་པའི་ཉམས་ལྡན་དབུ་སྐྲ་མཐོན་མཐིང་ཕྱེད་བཅིངས་སུ་བྱས་པ། 

ཞལ་གཅིག་ཕྱག་གཉིས་གཡས་མཆོག་སྦྱིན་གྱི་ཕྱག་རྒྱས་ཤེལ་དཀར་གྱི་

ཕྲེང་བ་སྒྲིལ་ཞིང། གཡོན་པ་སྐུ་རྒྱབ་ཏུ་གདན་ལ་བརྟེན་པས་པདྨ་དཀར་པོ་

འཛིན་པ། རི་དྭགས་ཀྲིཥ་ྣས་རའི་པགས་པའི་ག་ཤ་དང་འཇའ་ཚོན་ལྟ་བུའི་

དར་གྱིས་སྨད་དཀྲིས་པ། རིན་པོ་ཆེའི་རྒྱན་ཐམས་ཅད་ཀྱིས་བརྒྱན་ཅིང་འོད་

ཟེར་དཀར་པོའི་གུར་ཁྱིམ་གྱི་མཐའ་ནས་འཇའ་ཚོན་སྣ་ལྔས་བསྐོར་བའི་

དབུས་ན་བཞུགས་པ། དེའི་གཡས་སུ་སྒྲོལ་མ་ལྗང་སྔོན་ཞི་བའི་ཉམས་ཅན་

དར་གྱི་ན་བཟའ་དང་རིན་པ་ོཆེའ་ིརྒྱན་གྱིས་སྤྲས་པ། མཆོག་སྦྱིན་དང་འཇིགས་

སེལ་གྱི་ཕྱག་རྒྱ་ཨུཏྤ་ལས་མཚན་པ། གཡོན་དུ་རལ་གཅིག་མ་ནག་མོ་དར་



མི་ཏྲ་ལུགས་ཉེ་བརྒྱུད་ཐུན་མོང་མ་ཡིན་པའི་ཐུགས་རྗེ་ཆེན་པོ་ཕྱི་སྒྲུབ་ངན་སོང་ཀུན་སྒྲོལ་གྱི་སྒྲུབ་ཐབས།

དང་རུས་པའི་རྒྱན་ཅན། གྲི་ཐོད་འཛིན་པ་ཁྲོ་མོའི་ཉམས་ལྡན་གཉིས་ཀའང་

འོད་གུར་གྱི་དབུས་ན་ཞབས་རོལ་སྟབས་ཀྱིས་བཞུགས་པའི་གཙོ་འཁོར་

གསུམ་གའི་སྤྱི་བོར་ཨོཾ། མགྲིན་པར་ཨཱཿ ཐུགས་ཀར་ཧཱུཾ། ཐུགས་ཀའི་ཧཱུཾ་

ལས་འོད་ཟེར་འཕྲོས་པས་རང་བཞིན་གྱི་གནས་ནས་བསྒོམ་པ་དང་འདྲ་བའི་

ཡེ་ཤེས་པ་ལ་སངས་རྒྱས་དང་བྱང་ཆུབ་སེམས་དཔའི་ཚོགས་ཀྱིས་བསྐོར་

བ་སྤྱན་དྲངས། ཨོཾ་ཨརྒྷཾ་པྲ་ཏཱི་ཙྪ་སྭཱཧཱ། ཨོཾ་པཱདྱཾ་པྲ་ཏཱི་ཙྪ་སྭཱཧཱ། ྾ ཤཔྟ་པྲ་ཏཱི་

ཙྪ་སྭཱཧཱ། ཛཿ ཧཱུཾ་བཾ་ཧོཿ གཉིས་སུ་མེད་པར་གྱུར། ཞེས་སྟིམས། སླར་ཡང་ཐུགས་

ཀའི་ཧཱུཾ་ས་འོད་ཟེར་འཕྲོས། དབང་གི་ལྷ་རྣམས་སྤྱན་དྲངས། ཨོཾ་པཉྩ་ཀུ་ལ་

ཨརྒྷཾ་པྲ་ཏཱི་ཙྪ་སྭཱཧཱ། ྾ ཤཔྟ་པྲ་ཏཱི་ཙྪ་སྭཱཧཱ། ཁྱེད་རྣམས་ཀྱིས་བདག་ལ་མངོན་

པར་དབང་བསྐུར་དུ་གསོལ། ཞེས་གསོལ་བ་བཏབ་པས། དེ་རྣམས་ཀྱིས་ᩜᨑ་

ᩮ᫙་᪠ᩮ᪱᫥་᪍་᪽᪱་ᨹᨑ᫥་᪄ᨑᨎ ᨎ᫱་᪇᪱᫥་᨜ᨑ᫥་᪄ᨑ་ ྾ གསོལ། ཨོཾ་སརྦ་ཏ་ཐཱ་

ག་ཏ་ཨ་བྷི་ཥེ་ཀ་ཏ་ས་མ་ཡ་ཤྲཱི་ཡེ་ཧཱུཾ། ཞེས་དབང་བསྐུར་ལུས་གང༌དྲི་མ་

དག ཆུའི་ལྷག་མ་ཡར་ལུད་པ་ས་གཙོ་བོ་འོད་དཔག་མེད་དང་། འཁོར་གཉིས་

ལ་དོན་གྲུབ་ཀྱིས་དབུ་བརྒྱན་པར་གྱུར་པར་བསམ་ལ། 

དེ་ནས། ཨོཾ་པདྨནྟ་ཀྲིཏ་ཧཱུཾ་ཕཊ། ཨོཾ་སྭ་བྷཱ་ཝ་྾ཤུདྡྷོ྅ཧཾ། སྟོང་པ་ཉིད་དུ་

གྱུར། སྟོང་པའི་ངང་ལས་བྷྲུཾ་ལས་རིན་པོ་ཆེའི་ཐོད་པ་ཡངས་ཤིང་རྒྱ་ཆེ་བ་

རྣམས་ཀྱི་ནང་དུ་ཨོཾ་འོད་དུ་ཞུ་བ་ལས་བྱུང་བའི་མཆོད་ཡོན། ཞབས་བསིལ། 

མཛད་པ་པོ། ༸ཤཱཀྱའི་དགེ་སློང་གྱི་ན་པ་བློ་བཟང་ཆོས་ཀྱི་དབང་ཕྱུག

མེ་ཏོག བདུག་སྤོས། མར་མེ། དྲི་ཆབ། ཞལ་ཟས། རོལ་མོ་རྣམས་རང་བཞིན་

སྟོང༌པ། རྣམ་པ་སོ་སོའི་རྣམ་པ་ཅན། བྱེད་ལས་ཟག་པ་མེད་པའི་བདེ་བ་ཁྱད་

པར་ཅན་སྟེར་བར་གྱུར། ཨོཾ་ཨརྒྷཾ་ཨཱཿཧཱུཾ། ྾ ཨོཾ་ཤཔྟ་ཨཱཿཧཱུཾ། གིས་བྱིན་གྱིས་

བརླབས། ཨོཾ་ཨཱརྱ་ལོ་ཀེ་ཤྭ་ར་ས་པཱ་རི་ཝ་ར་ཨརྒྷཾ་པྲ་ཏཱི་ཙྪ་སྭཱཧཱ། ྾ ཤཔྟ་པྲ་ཏཱི་

ཙྪ་སྭཱཧཱ། ཞེས་མཆོད། འཁོར་བའི་འདམ་གྱིས་མ་གོས་པར། །པདྨའི་སྙིང་པོ་

སྤྱན་རས་གཟིགས། །ལུས་བཏུད་གུས་པས་ཕྱག་འཚལ་ལོ།  །བརྩེ་བས་རྗེས་

སུ་བཟུང་དུ་གསོལ།  །ཞེས་པས་བསྟོད།  

དེ་ནས་ལྷའི་སྐུ་སྣང་ལ་རང་བཞིན་མེད་པ་མེ་ལོང་ནང་གི་གཟུགས་བརྙན་ལྟ་བུ་ལ་བློ་ཅི་གནས་

མཉམ་པར་འཇོག། སྒོམ་པས་སྐྱོན་བཟླས་པ་ནི།   རང་གི་སྙིང་གར་པད་དཀར་འདབ་

དྲུག་གི་ལྟེ་བར་ཟླ་གདན་ལ་ཧྲཱིཿཡིག་ལ་ཡི་གེ་དྲུག་གིས་བསྐོར་བ་དེ་ལས་

འོད་ཟེར་འཕྲོས་པའི་སྣེ་མོར་མཆོད་ལྷ་བསམ་གྱིས་མི་ཁྱབ་པ་སྤྲོས་ཏེ་

སངས་རྒྱས་བྱང་སེམས་ཐམས་ཅད་ལ་མཉེས་པའི་མཆོད་པ་ཕུལ་དེ་རྣམས་

ཀྱི་བྱིན་རླབས་འོད་ཟེར་གྱི་རྣམ་པར་བཀུག་སྟེ་རང་ལ་ཐིམ།  ཡང་འོད་ཟེར་

འཕྲོས་རིགས་དྲུག་གི་སེམས་ཅན་ཐམས་ཅད་ལ་ཕོག་པས་དེ་རྣམས་ཀྱིས་

ཐོག་མེད་ནས་བསགས་པའི་སྡིག་སྒྲིབ་སྦྱངས་སྤྱན་རས་གཟིགས་ཀྱི་སྐུར་

གྱུར་ཏེ།  རང་གིས་སྔགས་བཟླ་བ་དང་མཉམ་དུ་སེམས་ཅན་ལྷར་གསལ་བ་

ཐམས་ཅད་ཀྱིས་ཀྱང་ཡི་གེ་དྲུག་པའི་སྒྲ་འུར་འུར་སྒྲོག་པར་གྱུར།  ཕར་བསམ་



མི་ཏྲ་ལུགས་ཉེ་བརྒྱུད་ཐུན་མོང་མ་ཡིན་པའི་ཐུགས་རྗེ་ཆེན་པོ་ཕྱི་སྒྲུབ་ངན་སོང་ཀུན་སྒྲོལ་གྱི་སྒྲུབ་ཐབས།

ལ།  ཨོཾ་མ་ཎི་པངྨེ་ཧཱུཾ།  ཞེས་བཟླ།  ཡུམ་གྱི་བསྙེན་པ་ནི།  རང་རང་གི་ཐུགས་ཀར་ཟླ་གདན་ལ་

རང་རང་གི་ས་བོན་གྱི་མཐར་སྔགས་ཀྱིས་བསྐོར་བ་ལས་འོད་ཟེར་འཕྲོས།  སྒྲོལ་མས་འཇིགས་པ་

བརྒྱད་ལས་སྐྱོབ་པ་དང་།  རལ་གཅིག་མས་ཟག་མེད་ཀྱི་བདེ་བ་ཐོབ་པར་བྱས་པའི་དམིགས་པ་དང་

བཅས།  ཨོཾ་ཨཱརྱ་ཏ་རེ་ཏཾ་སྭཱཧཱ།  ཨོཾ་ཨེ་ཀ་ཙ་ཏི་ཧཱུཾ་སྭཱཧཱ།  ཞེས་བཟླ།  གྲངས་བསྙེན་

ནི་གཙོ་བོ་ལ་བྱེེ་བ་གསུམ།  འཁོར་གཉིས་ལ་ཁྲི་ཁྲག་རེ་བཟླ་བར་གསུངས།  

མཇུག་ཏུ། སྣོད་བཅུད་ཐམས་ཅད་འོད་དུ་ཞུ་སྟེ་གཙོ་འཁོར་གསུམ་ལ་

ཐིམ།  འཁོར་གཉིས་ཀྱང་རང་ལ་ཐིམ།  རང་ཡང་སྟོད་སྨད་ནས་འོད་དུ་ཞུ་སྟེ་

ཐུགས་ཀའི་སྔགས་འཕྲེང་ལ།  དེ་ཧྲཱིཿ ཡིག་ལ།  ཧྲཱིཿ ཡིག་ཀྱང་ར་ཏ།  ར་ཏ་

ཁོག་པ།  ཁོག་པ་མགོ་བོ།  མགོ་བོ་གི་གུ་ལ་ཐིམ་སྟེ་ཇེ་ཕྲ་ཇེ་ཕྲར་མི་དམིགས་

པ་སྟོང་པ་ཉིད་དུ་གྱུར།  པར་མོས་ལ་བློ་ཅི་གནས་སུ་མཉམ་པར་འཇོག  སྟོང་པའི་ངང་

ལས་སྐད་ཅིག་གིས་སྤྱན་རས་གཟིགས་ཀྱི་སྐུར་གྱུར། པར་བསམ།  ཐུན་མཚམས་

སུའང་།  སྣོད་རྣམས་མ་ལུས་དག་པའི་ཞིང།  །བདེ་བ་ཅན་དང་པོ་ཊ་ལ།  །བཅུད་རྣམས་ཐམས་ཅད་

སྤྱན་རས་གཟིགས།  །འགྲོ་བ་སུ་དང་ཕྲད་གྱུར་ཀྱང་།  །སྤྱན་རས་གཟིགས་སུ་བལྟ་བར་བྱ།  །སྙན་དང་

མི་སྙན་སྒྲ་རྣམས་ཀུན། །ཆོས་དབྱིངས་རང་སྒྲ་ཡི་གེ་དྲུག  །ཡིད་དང་རང་དང་ཕྱི་རོལ་ཀུན།  །གཅིག་

དང་དུ་མ་མེད་པ་ཡི།  །ཐམས་ཅད་བློས་བྱས་ཁོ་ན་སྟེ།  །རང་བཞིན་མ་གྲུབ་སྟོང་པའོ།  །དེ་ལ་མ་

ཡེངས་སྤྱོད་ལམ་བསླབ། །སྒྲུབ་པོ་དུས་གསུམ་ཁྲུས་ཀྱང་བྱ། །དེ་ཚེ་ནམ་མཁར་དབང་ལྷ་ཡིས།  །ཆུ་

རྒྱུན་སྒྲེངས་པས་སྡིག་སྒྲིབ་བཀྲུ། །གང་ཚེ་ཟས་ཀྱི་རྣལ་འབྱོར་ནི།  །སྙིང་གར་ལྷ་བསམ་ཟས་བདུད་རྩི།། 

མཛད་པ་པོ། ༸ཤཱཀྱའི་དགེ་སློང་གྱི་ན་པ་བློ་བཟང་ཆོས་ཀྱི་དབང་ཕྱུག

ལྷ་ལ་མཆོད་པའི་ཚུལ་གྱིས་ནི།  །ཧ་ཅང་ཆུང་མིན་ཆེན་པོ་མིན།  །ལོངས་སྤྱོད་བཤམ་དུ་ཁའང་བཀྲུ། ། 

ཡི་གེ་དྲུག་པ་རྒྱུན་དུ་བཟླ། །ཉལ་ཚེ་སྙིང་གར་སྤྱན་རས་གཟིགས།  །བསམ་ལ་རྟོག་མེད་ངང་དུ་ཉལ།  ། 

ལྷ་མོའི་གླུས་བསྐུལ་དེ་ལས་ལྡང་།  །འགྲོ་བའམ་འདུག་གམ་ཇི་ལྟར་ཡང་།  །ལྷ་ཡི་ང་རྒྱལ་དེ་མི་སྤོང་། ། 

ཞེས་རྩ་ཚིག་ལས་གསུངས་པ་ལྟར་གྱི་སྦྱོད་ལམ་གྱི་རྣལ་འབྱོར་ལ་ཚུལ་བཞིན་དུ་སློབ་ཅིང་།  

གཏོར་མ་འབུལ་བར་འདོད་ན་བྱ་རྒྱུད་སྤྱི་ལྟར་བྱིན་གྱིས་རླབས་པ་ནི།  གཏོར་མ་ལ་ཆབ་ཀྱིས་

བྲན།  ཨོཾ་པངྨནྟ་ཀྲིཏ་ཧཱུཾ་ཕཊ།  ཨོཾ་སྭ་བྷཱ་ཝ་ཤུདྡྷཿ སརྦ་དྷརྨཿ སྭ་བྷཱ་ཝ་ཤུདྡྷོཉཧཾ།  

སྟོང་པ་ཉིད་དུ་གྱུར།  སྟོང་པའི་ངང་ལས་བྷྲུཾ་ལས་རིན་པོ་ཆེའི་སྣོད་ཡངས་

ཤིང་རྒྱ་ཆེ་བ་རྣམས་ཀྱི་ནང་དུ་ཨོཾ་འོད་དུ་ཞུ་བ་ལས་བྱུང་བའི་གཏོར་མ་ཟག་

པ་མེད་པའི་ཡེ་ཤེས་ཀྱི་བདུད་རྩིའི་རྒྱ་མཚོ་ཆེན་པོར་གྱུར།  ཨོཾ་ཨཱཿཧཱུཾ།  ལན་

གསུམ་བརྗོད་པས་བྱིན་གྱིས་བརླབས།  མཆོད་པ་ཡང་གོང་བཞིན་བྱིན་གྱིས་བརླབས།  རང་གི་

ཐུགས་ཀ་ནས་འོད་ཟེར་འཕྲོས་པས་འཕགས་པ་སྤྱན་རས་གཟིགས་གཙོ་

འཁོར་ལ་སངས་རྒྱས་བྱང་སེམས་ཀྱིས་བསྐོར་པ་སྤྱན་དྲངས།  ལྗགས་འོད་

ཟེར་གྱི་སྦུ་གུས་གསོལ་བར་གྱུར། པར་བསམ་ལ།  ཨོཾ་ཨཱརྱ་ལོ་ཀི་ཤྭ་ར་ས་པ་རི་

ཝ་ར་ཨི་དཾ་བ་ལིདྟ་ཁ་ཁ་ཁཱ་ཧི་ཁཱ་ཧི།  ལན་གསུམ་གྱིས་འབུལ།  ཨོཾ་ཨཱརྱ་ལོ་ཀི་ཤྭ་

ར་ས་པ་རི་ཝ་ར་ཨརྒྷཾ་པྲ་ཏཱི་ཙྪ་སྭཱཧཱ། ྾ ཤ་པྟ་པྲ་ཏཱི་ཙྪ་སྭཱཧཱ། ཞེས་མཆོད།  འཁོར་

བའི་འདམ་གྱིས་མ་གོས་པ།  །པངྨའི་སྙིང་པོ་སྤྱན་རས་གཟིགས།  །ལུས་

བཏུད་གུས་པས་ཕྱག་འཚལ་ལོ།  །བརྩེ་བས་རྗེས་སུ་བཟུང་དུ་གསོལ།  །ཞེས་

པས་བསྟོད།  



མི་ཏྲ་ལུགས་ཉེ་བརྒྱུད་ཐུན་མོང་མ་ཡིན་པའི་ཐུགས་རྗེ་ཆེན་པོ་ཕྱི་སྒྲུབ་ངན་སོང་ཀུན་སྒྲོལ་གྱི་སྒྲུབ་ཐབས།

རྟེན་ཡོད་ན་བརྟན་བཞུགས་ནི།  འདིར་རྟེན་དང་ལྷན་ཅིག་ཏུ། །ནས། སྩལ་དུ་

གསོལ།  །ཨོཾ་སུ་པྲ་ཏིཥྛ་བཛྲ་ཡེ་སྭཱཧཱ།  ཞེས་བརྟན་གཞུགས་བྱ།  མེད་ན་གཤེགས་

གསོལ་ནི། ཨོཾ་བཛྲ་མུཿ ཡེ་ཤེས་པ་རང་བཞིན་གྱི་གནས་སུ་གཤེགས།  དམ་

ཚིག་པ་འོད་དུ་ཞུ་ནས་རང་ལ་ཐིམ་པར་གྱུར།  

དེ་ལྟར་གཟུང་འཛིན་རྟོག་པས་མ་སླད་པར།  །རང་རང་ཐ་དད་མེད་པའི་

སྤྱན་རས་གཟིགས།  །ཕྱི་ནང་རྣལ་འབྱོར་རྩེ་གཅིག་བསྒོམས་པ་ལས།  ། 

འཕགས་པའི་འཛུམ་ཞལ་མྱུར་དུ་མཐོང་བར་ཤོག  །མ་དག་འཁོར་བ་སྟོང་

མིན་དེ་སྲིད་དུ།  །བདག་གི་སེམས་བསྐྱེད་ཟད་པར་མི་འགྱུར་ཞིང་།  །འཁྱེར་

སོ་གསུམ་གྱི་སྤྱོད་ལམ་ལ་འབད་པས།  །ཅིར་སྣང་དག་པའི་སྣང་བ་འཆར་

བར་ཤོག  །བདག་གིས་མཐོང་ཐོས་དྲན་དང་རེག་པ་ཡི།  །འགྲོ་བ་སྡིག་ཅན་

ཇི་ལྟར་ཡིན་ཀྱང་རུང་།  །དེ་ཡི་སྡིག་སྒྲིབ་མ་ལུས་ཀུན་བྱང་སྟེ།  །འགྲོ་ཀུན་

འཕགས་པའི་གོ་འཕང་མྱུར་ཐོབ་ཤོག  །

ཅེས་དང་།  གཞན་ཡང་སྨོན་ལམ་ཇི་ལྟར་རིགས་པའི་བསྔོ་བ་སྨོན་ལམ་གྱིས་རྒྱས་གདབ་པར་

བྱའོ།  །བཤེས་གཉེན་རྣལ་འབྱོར་པ་ཆེན་པོའི་གསུང་ལས།  དེ་ཡིས་ངན་འགྲོ་ཀུན་ལས་ཐར། །སྤྱན་

རས་གཟིགས་ཀྱང་དེ་ཡིས་མཐོང་།  །ཞེས་དང་། འདི་དང་འབྲེལ་བའི་རྣལ་འབྱོར་ནི།  །སུ་ཡིས་ཉམས་

སུ་བླངས་ན་ཡང་།  །ངན་འགྲོའི་ལྟུང་གིས་དོགས་པ་བྲལ།  །ཞེས་སོགས་ཕན་ཡོན་རྒྱ་ཆེར་གསུངས་

པ་རྣམས་ལ་ཡིད་ཆེས་ཀྱི་དད་པ་བརྟན་པོ་ཚུལ་བཞིན་དུ་ཉམས་སུ་ལེན་པར་རིགས་སོ།  །ཞེས་མི་ཏྲི་

མཛད་པ་པོ། ༸ཤཱཀྱའི་དགེ་སློང་གྱི་ན་པ་བློ་བཟང་ཆོས་ཀྱི་དབང་ཕྱུག

ལུགས་ཉེ་རྒྱུད་ཐུན་མོང་མ་ཡིན་པའི་ཐུགས་རྗེ་ཆེན་པོ་ཕྱི་སྒྲུབ་ངན་སོང་ཀུན་སྒྲོལ་གྱི་སྒྲུབ་ཐབས་སྙིང་

པོ་བསྡུས་པ་ཡིད་བཞིན་ནོར་བུ་ཞེས་བྱ་བ་འདི་ཡང་། ཨ་མདོ་རོང་པོ་དགོན་གྱི་གྲྭ་རིགས་དགེ་སློང་

རབ་འབྱམས་པ་དགེ་འདུན་ཕུན་ཚོགས་ནས་ཆ་ཚང་འཁྱེར་བདེ་བ་འདི་ལྟ་བུ་ཞིག་ཅི་ནས་ཀྱང་འབྲི་

དགོས་ཞེས་བསྐུལ་མ་བྱུང་བའི་ངོར།  དམ་པ་གོང་མས་མཛད་པའི་འདིའི་སྒྲུབ་ཐབས་ཀྱི་སྙིང་པོ་

བསྡུས་པའི་ཚུལ་དུ།  བཤེས་གཉེན་རྣལ་འབྱོར་པ་ཆེན་པོས་དགྱེས་བཞིན་རྗེས་སུ་བཟུང་བ་བསྐལ་

བཟང་གར་གྱི་དབང་པོའམ།  ༸ཤཱཀྱའི་དགེ་སློང་གྱི་ན་པ་བློ་བཟང་ཆོས་ཀྱི་དབང་ཕྱུག་ཏུ་འབོད་པས་

བྲིས་པ་སྣོད་དང་མི་ལྡན་པ་དག་ལ་གསང་བའི་སྒོ་ནས་ཉམས་སུ་བླངས་པར་བྱའོ།།    །།མངྒ་ལཾ།།  

འདི་བཞིན་འབྲས་བློ་གླིང་ཤག་སྐོར་མཁན་རིན་པོ་ཆེ་ཉི་མ་རྒྱལ་མཚན་གིས་དཔར་འདེབས་

ཐུབ་ཚེ་སྤྱི་སྨན་ཆེ་ཚུལ་གསུང་གིས་ཇི་ལྟར་བསྐུལ་བ་ལྟར།  བློ་གླིང་གཙང་པ་དགེ་སློང་བློ་བཟང་

མགོན་པོ་ནས་ཡོན་སྦྱར་དཔར་འདེབས་ཞུས་པའི་དགེ་བས་འབྲེལ་ཐོགས་རྣམས་འཕགས་པའི་གོ་

འཕང་མྱུར་དུ་ཐོབ་པའི་རྒྱུར་གྱུར་ཅིག།  །།དགེ་ལེགས་འཕེལ།།

འཕྲུ་དེབ་སྒྲིག་པ་པོ། སེར་སྨད་དགེ་བཤེས་འཇམ་དབྱངས་བསོད་ནམས།


